
Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %
1a 337 3.1 1.6 6 51.2 100
1b 337 9.7 3.8 19 51.1 100
2 337 18.9 8.6 40 47.4 100

Sticky Note
Rhif y cwestiwn fel arfer

Sticky Note
Nifer yr ymgeiswyr sy’n ceisio ateb y cwestiwn


Sticky Note
Cyfrifir y sgôr gymedrig trwy adio sgorau'r ymgeiswyr unigol a'u rhannu â chyfanswm nifer yr ymgeiswyr. Os bydd yr ymgeiswyr i gyd yn cyflawni'n dda ar eitem arbennig, bydd y sgôr gymedrig yn agos at yr uchafswm marciau. I'r gwrthwyneb, os bydd ymgeiswyr yn gyffredinol yn cyflawni'n wael ar yr eitem bydd gwahaniaeth mawr rhwng y sgôr gymedrig a'r uchafswm marciau. Bydd cymharu'r marciau cymedrig yn syml yn dwyn sylw at yr eitemau hynny sy'n cyfrannu'n arwyddocaol at berfformiad cyffredinol yr ymgeiswyr. Fodd bynnag, gan nad oes i bob eitem yr un uchafswm marciau, arwydd rhannol yn unig o berfformiad ymgeiswyr a geir trwy gymharu'r cymedrau. Nid yw cael cymedrau cyfartal o anghenraid yn golygu perfformiad cyfartal. Os oes gan gwestiynau uchafswm marciau gwahanol, dylid defnyddio'r ffactor hygyrchedd i gymharu perfformiad.

Sticky Note
Mae'r gwyriad safonol yn mesur gwasgariad y data o gwmpas y sgôr gymedrig. Po fwyaf yw'r gwyriad safonol, mwyaf gwasgaredig (neu lai cyson) yw perfformiadau'r ymgeiswyr am yr eitem honno. Mae cynnydd yn y gwyriad safonol yn tueddu i fod yn arwydd o amrywiaeth gynyddol o blith ymgeiswyr, neu o bapur sy'n gwahaniaethu fwy, gan fod y marciau'n fwy gwasgaredig o gwmpas y canol. Mewn gwrthgyferbyniad, byddai gostyngiad yn y gwyriad safonol yn awgrymu bod mwy o unffurfiaeth ymhlith yr ymgeiswyr, neu bod llai o wahaniaethu ar y papur, gan fod marciau'r ymgeiswyr wedi'u clystyru fwy o gwmpas y canol.

Sticky Note
Uchafswm y marciau ar gyfer cwestiwn arbennig.

Sticky Note
Mae ffactor hygyrchedd eitem yn mynegi'r marc cymedrig fel canran o'r uchafswm marciau (Uchaf. Marciau) ac yn fesur o hygyrchedd yr eitem. Os yw'r marc cymedrig a enillir gan yr ymgeiswyr yn agos at yr uchafswm marciau, bydd y ffactor hygyrchedd yn agos at 100 y cant a'r eitem yn cael ei hystyried yn hygyrch iawn. Fodd bynnag, os yw'r marc cymedrig yn isel o'i gymharu ag uchafswm y sgôr, bydd y ffactor hygyrchedd yn fychan a'r eitem yn cael ei hystyried yn llai hygyrch i'r ymgeiswyr.

Sticky Note
Mae'r tabl, i bob eitem, yn dangos nifer (N) a chanran yr ymgeiswyr wnaeth roi cynnig ar y cwestiwn. Wrth gymharu eitemau ar y mesur hwn mae'n bwysig ystyried trefn ymddangos yr eitemau ar y papur. Os oes cyfanswm amser cyfyngedig i'r papur, mae'n bosibl na fydd gan rai ymgeiswyr ddigon o amser i gwblhau'r papur. Gall hyn olygu, yn ôl y mesur hwn, fod gan yr eitemau hynny sydd ar ddiwedd y papur ffigur datchwyddedig. Os nad ystyrir bod yr amser a ddyrannwyd am y papur yn ffactor arwyddocaol, gall canran isel olygu bod problemau hygyrchedd. Pan fydd ymgeiswyr yn cael dewis cwestiwn mae'r ystadegau'n dangos blaenoriaethau'r ymgeiswyr, ond dylanwad y polisi addysgu yn y ganolfan hefyd.


	Adolygu Arholiad Ar-lein CBAC 2017
	TAG CYMRAEG IAITH GYNTAF UG uned 3 2000N30-1
	Data ar lefel eitem
	Graff Ffactor Hygyrchedd
	Cwestiwn 2a
	Cynllun marcio
	Enghraifft 1
	Eng1 gyda marciau

	Enghraifft 2
	Eng2 gyda marciau

	Enghraifft 3
	Eng3 gyda marciau

	Enghraifft 4
	Eng4 gyda marciau


	Cwestiwn 2b
	Cynllun marcio
	Enghraifft 1
	Eng1 gyda marciau








 


 


 


 


 


 


 


 


 


 


 


  


Q3 































































































































3 
 WJEC CBAC Cyf. 


Adran B  
 
2. Meini Prawf Cwestiwn penodol 
 
 Wrth ateb y naill gwestiwn a’r llall disgwylir bod yr ymgeiswyr yn: 
 


 cyfeirio’n benodol at gerddi a defnyddio dyfyniadau perthnasol; 


 saernïo traethawd ac yn dewis a dethol y perthnasol; ac 


 ymdrin â chrefft/arddull y beirdd, ei saernïo o fewn y drafodaeth gan gyfeirio at y 
gynghanedd lle bo angen. 


 
 Dyfarnu marciau: 
 


 rhaid ystyried ansawdd y drafodaeth wrth ddyfarnu marciau 


 os na roddir sylw i arddull o gwbl dylid gostwng un band marciau  


 pe bai ymgeisydd yn trafod un gerdd yn unig – marcio AA2 allan o 10 


 pe bai ymgeisydd yn trafod dwy gerdd yn unig – marcio AA2 allan o 20 


 rhaid i farc iaith AA3 fod o fewn band marciau i farc y cynnwys 


 dylid ystyried 3 phwynt cyntaf meini prawf AA3 yn ogystal â’r ddau sy’n ymwneud 
â chywirdeb iaith. 


 
 


(a) Cymharwch gerddi Gerallt Lloyd Owen, Myrddin ap Dafydd a Karen Owen 
gan ganolbwyntio ar eu defnydd o bobl. Wrth ystyried y cerddi a astudiwyd 
gennych, dylech eu cymharu o ran themâu ac arddull ac ystyried 
arwyddocâd y bobl y cyfeirir atynt. 


 
  Gallant gyfeirio at ‘Gwenllian’, ‘Cân y Milwr’ a ‘Y Gŵr sydd ar y Gorwel’. Bydd 


yr elfen gymharol yn rhan hanfodol o ofynion y cwestiwn wrth ystyried 
arwyddocâd y bobl y cyfeirir atynt. 


 
Arwyddocâd y bobl: ceir portreadau o bobl amrywiol Gwenllian, Saunders 
Lewis a’r milwr ynghyd â lleoliadau penodol, e.e. abaty Llanfaes ar lan afon 
Menai ac Affganistan. Daw’r cymeriadau hyn yn fyw inni drwy gyfrwng geiriau 
ac amlygir themâu amrywiol megis cenedlgarwch, Cymreictod, rhyfel a phigo 
cydwybod. 


 
Defnyddio unigolyn o’r gorffennol er mwyn grymuso neges: codi’n 
hymwybyddiaeth ni o’n hanes cythryblus a thrist a wna Myrddin ap Dafydd yn 
‘Gwenllian’, cofnodi un digwyddiad mewn hanes ac arwyddocâd y digwyddiad 
hwnnw yn ein hoes ni heddiw. Er ein hanwybodaeth ni fel cenedl am 
alltudiaeth Gwenllian mae arwyddocâd arbennig iddi gan ei bod yn 
ddelwedd i gyflwr yr iaith. Yn union fel Gwenllian, mae’r Gymraeg wedi cael 
ei hesgymuno ac mae’r iaith hithau’n alltud i sawl rhan o Gymru erbyn hyn. 
Mae tristwch yn llais y bardd wrth gyfleu ‘distawrwydd didosturi’. 


 
Yn yr un modd defnyddiodd Gerallt Lloyd Owen destun ei gerdd i gyfleu ein 
diffyg asgwrn cefn fel cenedl a’n difaterwch ni fel cenedl. Cawn ddarlun 
cofiadwy o Saunders Lewis er na chaiff gwrthrych y gerdd ei enwi o gwbl. 
Edmyga’r bardd Saunders Lewis ac er ei fod yn ymddangosiadol wan yr oedd 
ei galon a’i sêl dros Gymru a’r Gymraeg gyn gadarned ag unrhyw un, roedd 
‘yn anfeidrol ei ffydd’ er mai ‘Ffŵl’ ydoedd yng ngolwg rhai Cymry. 

Portreadu hynt milwr cyffredin y rhyfel yn Affganistan fel un creulon a 
didostur a wna Karen Owen yn ‘Cân y Milwr’ ac er mai canolbwyntio ar 
dynged un milwr a wneir oherwydd ei fod yn ddienw mae ei stori ef yn 
cynrychioli stori pawb.  


 
Gwleidyddol eu naws: mae’r beirdd yn defnyddio pobl mewn cerddi 
gwleidyddol eu naws e.e. Gerallt Lloyd Owen yn argyhoeddedig bod rhaid 
brwydro i oroesi sef brwydro yng nghyd-destun cenedlaetholdeb. Karen 
Owen hefyd yn gynnil feirniadol wrth awgrymu’r twyll honedig sy’n 
gysylltiedig â’r gorchymyn estron. Nid mynd o’i wirfodd a wna ond cael ei 
‘orchymyn’ i fynd. 


 
Agwedd feirniadol: Defnyddir y bobl hyn i’n beirniadu a chyfleu safbwynt. 
Mae yma feirniadaeth ohonom ni fel Cymry nad ydym yn trysori ein hiaith yn 
ddigonol. Condemnio ei genedl wna Gerallt Lloyd Owen gan rybuddio’n 
uniongyrchol y byddwn ni, genedl y Cymry, yn gweld ein cywilydd ryw ddydd 
nad oedden ni wedi gwrando mwy ar lais Saunders Lewis a dilyn ei esiampl. 
Heria’r Cymry gan rybuddio’r genedl yn uniongyrchol.  


 
Mynegi safbwynt wrth fyfyrio ar lan y Fenai a wna Myrddin ap Dafydd hefyd 
yn ‘Gwenllian’, ond yn llai eithafol ac yn fwy heddychlon na Gerallt Lloyd 
Owen. Ystyria dynged Gwenllian a thristwch ei hanes yn ogystal â thristwch y 
ffaith nad yw pobl Gwynedd yn ymwybodol o’i bodolaeth. Mae’n boenus o 
ymwybodol o’r bygythiad i’r iaith a chenedligrwydd y Cymry. 


 
Yn yr un modd gwelir safbwynt y bardd Karen Owen at y rhyfel yn Affganistan 
o’r cychwyn cyntaf. Cyflëir mai dioddefwr yw’r milwr a gaiff ei ddanfon yn 
ddidrugaredd i faes y gad a daw oddi yno’n farw. Noda’r bardd mai cylch 
tragwyddol yw’r daith yn ôl ac ymlaen o faes y gad. Portreadu hynt milwr 
cyffredin y rhyfel yn Affganistan fel un creulon a didostur a wneir. Fel cân 
wrth-filwrol mae yma neges bwerus iawn a’r ergydion eironig yn cyfleu 
safbwynt y bardd yn glir. Er mai ymladd dros ryddid pobl Affganistan a wna’r 
milwr mae wedi colli ei ryddid a cholli ei fywyd erbyn y diwedd. Pwysleisio pa 
mor ddibris ac amhersonol yw bywyd milwr yw neges y bardd. Mae’n rhan 
o beiriant rhyfel ac mae ffawd y milwyr yn y ddwy awyren sy’n ‘teithio 
ynghynt’ yn taro’n glir. 


 
Gobaith ac arweiniad: eto, er gwaetha tristwch Myrddin ap Dafydd, mae’n 
cynnig gobaith ac arweiniad. Caiff Myrddin ap Dafydd ysbrydoliaeth a 
chaiff ei argyhoeddi, fel y mae’r llanw’n troi’n sydyn ar draeth Lafan, y daw’r 
iaith eto ‘i mewn dros dywod Menai’ gan ennill ei thiriogaeth. Sylweddola fod 
yna obaith, gobaith y bydd pobl y tro hwn yn dod i gofio am Gwenllian a 
gobaith wrth ystyried sefyllfa’r iaith y bydd hithau’n dychwelyd i hawlio ei 
phriod le yng Ngwynedd ac yng Nghymru gyfan. Er gwaetha’r elfen gref o 
feirniadaeth gan Gerallt Lloyd Owen gwêl yntau lygedyn o obaith ac mae’n 
darogan y daw’r genedl at ei choed. 


 
Neges oesol: pwysleisio pa mor ddibris ac amhersonol yw bywyd milwr 
yw neges Karen Owen. Mae’n rhan o beiriant rhyfel ac mae ffawd y milwyr yn 
y ddwy awyren sy’n ‘teithio ynghynt’ yn taro’n glir. 


 
Dylent gyfeirio at ddefnydd y beirdd o fesurau ac arddull wrth gymharu’r 
beirdd. 

Byddant yn cyfeirio at: 
 


‘Y Gŵr sydd ar y Gorwel’ gan Gerallt Lloyd Owen: 
 


 Mae cydwybod y bardd yn ei bigo ynglŷn â’r modd cywilyddus y gwnaethom drin 
Saunders Lewis a’i garcharu ‘am wir act o Gymreictod’. 


 Ceir portread o Saunders Lewis: disgrifiad ffisegol, bychan ac eiddil o ran 
ymddangosiad ond nid o ran ei bersonoliaeth, meddwl chwim, gŵr dysgedig, person 
breuddwydiol â llais distaw. 


 Mae'r bardd yn dyrchafu'r ysgolhaig a’r cenedlaetholwr i’r carn. 


 Cyffelybir Saunders Lewis ag Iesu Grist - cyfosod aberth Saunders Lewis dros 
Gymru â’r aberth fwyaf un sef marw ar y groes. 


 Er bod hynny’n eithafol, mae’n ein hatgoffa sut, yn ôl y Beibl, na dderbynnir proffwyd 
yn ei wlad ei hun a sut y gwrthodwyd Saunders Lewis, ei gredoau a’i weithredoedd, 
gennym ni fel cenedl. 


 Y modd y cafodd ei drin gan ei genedl - ceir beirniadaeth ar y Cymry a’u cyhuddo o 
fod yn anniolchgar, dyma ddangos safbwynt y bardd. 


 Cynghanedd - sŵn a phoen sy’n cael ei gyfleu yn llinell gyntaf y cwpled ‘naddodd ei 
chalon iddi a chell oedd ei diolch hi’ yn cymharu â sŵn gwacter y gell yn yr ail linell. 


 Gweledigaeth y bardd, mae’n cynnig ateb ‘Ni all sŵn ennill senedd, Ni all fyth heb 
newydd fedd’ – awgrym o dasgu gwaed a brwydro. Mae’n gwbl blaen ei genadwri, 
brwydro yn gyfiawn yng nghyd-destun cenedlaetholdeb. 


 Yn y pennill olaf mae’r bardd yn cyfarch y Cymry ac yn eu herio, eto mae yma obaith; 
mae yma ddarogan y daw'r genedl at ei choed, ‘daw y dydd Y gweli dy gywilydd’, gan 
sylweddoli’r hyn a wnaeth Saunders Lewis yn naddu’r ‘galon iddi’. 


 Diddorol yw sylwi nad yw’r gwrthrych yn cael ei enwi yn y gerdd o gwbl. 


 Defnyddir trosiadau, defnyddio rhagenw ‘dy’ yn cyfleu ymdeimlad o agosatrwydd, 
ailadrodd negydd ‘ni’, ailadrodd yn y clo yn creu undod.  


 Defnyddia destun ei gerdd i gyfleu ein diffyg asgwrn cefn fel cenedl, cawn ein hannog 
i edrych ar SL a dilyn ei esiampl. 


 


‘Gwenllian’ gan Myrddin ap Dafydd 
 


 Aeth Myrddin ap Dafydd yn ôl mewn hanes wrth ddewis Gwenllian fel teitl cerdd ac 
yn ei thrafod o safbwynt heddiw. 


 Meddylia’r bardd amdani fel person ac nid cymeriad mewn hanes a llwydda i ennyn ein 
cydymdeimlad ati. 


 Mae Gwenllian y plentyn yn cynrychioli’r iaith, yr iaith Gymraeg sy’n pwyso ar 
gydwybod  y bardd ac mae’n trin a thrafod dyfodol y Gymraeg. 


 Mae'r bardd ar noson o haf yn ystod 1993 wedi ymweld ag Abaty Llanfaes ar lan 
afon Menai ac yn myfyrio am dynged Gwenllian, am dristwch ei hanes yn cael ei 
chipio o Abergwyngregyn a’i halltudio i Abaty Sempringham yn dri mis oed a hefyd 
am dristwch nad yw pobl Gwynedd yn ymwybodol o’i bodolaeth. 


 Caiff marwolaeth Gwenllian a marwolaeth yr iaith gymaint o effaith ar y tir o’n 
cwmpas; mae'r iaith yn gymaint rhan o’r wlad, nes ei bod mewn amser yn dod yn 
rhan o’r tir o amgylch. 

 Mae gweledigaeth y bardd yn awgrymu gobaith wrth gloi, llanw’n troi a’r gobaith nid 
yn unig y bydd pobl yn cofio am Gwenllian ond y bydd yr iaith yn adennill ei 
thiriogaeth ac yn hawlio ei lle. 


 Mesur cywydd, defnydd o gynghanedd e.e. ‘distawrwydd didosturi’ i bwysleisio 
anwybodaeth y Cymry am hanes Gwenllian, trosiad estynedig yw Gwenllian o’r iaith 
Gymraeg, creu awyrgylch trwy ddelwedd - cymharu trai afon Menai â thrai cof pobl 
am hanes Gwenllian a’r iaith ar drai yng Ngwynedd, portreadu’r tirlun, defnydd amlwg 
o’r negyddion, cyfosod, effeithiolrwydd ‘iorwg’. 


 Er ei fod wedi mynd yn ôl mewn hanes, dyma gerdd bersonol iawn a phwysleisir 
arwyddocâd Gwenllian. 


 
‘Cân y milwr’ gan Karen Owen 


 


 Cân syml, wrth-filwrol bwerus. 


 Canolbwyntir ar dynged un milwr, dienw sy’n cael ei alw i ymladd dros ryddid pobl 
Affganistan. 


 Caiff ei orchymyn i fynd a cheir awgrym o dwyll yn perthyn i’r gorchymyn wrth awgrymu 
mai ‘dyrchafiad’ ydw, nid oes ganddo ddewis ond ufuddhau mewn gwirionedd. 


 Sonnir am ofid y fam, yr ansicrwydd a’r dagrau. 


 Cyflëir y sefyllfa eironig wrth gyfleu hawliau’r milwr, yr hawl i gael helmed, cysgodfan ac 
arch ond nid yw’n cael dewis rhwng byw a marw. 


 Sonnir am y cyfarpar - yn ‘sgidiau blaen haearn’ a’i ‘fenig asbestos’ ond er gwaethaf yr 
holl gyfarpar fe’i lladdwyd ar dir estron; pwysleisir pa mor amhersonol yw’r milwr 


 Rhan o beiriant rhyfel ydyw, tra bo yntau yn cael ei gludo adref ‘fel bwled trwy’r gwynt, 
bydd llond dwy awyren yn teithio’ allan ‘ynghynt’. 


 Cerdd rydd ar fydr ac odl sy’n ailadrodd y llinell olaf fel byrdwn neu gytgan; mae 
amrywio’r arddodiad sy’n rhagflaenu ‘Affganistan’ yn effeithiol, fwriadol. 


 Defnyddir ansoddeiriau’n effeithiol, effeithiolrwydd geiriau unigol - ‘rhydd’, ‘llith’, 
‘asbestos’, defnyddio berf ‘llyncu’, ailadrodd ‘câi’, arwyddocâd y ferf amhersonol ‘fe’i 
lladdwyd’, defnyddio eironi, gallu i amrywio’r cywair – ‘carbôrd’, ‘dan guddliw y byd’ – fel 
y byddai milwr yn gwisgo gwisg guddliw, mae’r byd hefyd yn cuddio’r gwirionedd am ei 
farwolaeth, effeithiolrwydd y gymhariaeth ‘fel bwled’, arwyddocâd y machlud yn y clo. 
 


 Mae modd i ymgeiswyr ennill marciau trwy gyfeirio at nodweddion perthnasol na 
nodwyd yn y cynllun marcio hwn. Dylid gwobrwyo pob ateb teilwng. 


  







10 
 WJEC CBAC Cyf. 


Cynllun Marcio Cwestiwn 2 – Barddoniaeth 30 marc am yr ymateb ysgrifenedig a 10 am safon yr iaith a'r arddull 
 


AA2 – Ymateb i Destun 


AA2 – 
Ystod y 
Marciau  


(30) 


AA3 – Ysgrifennu 


AA3 –  
Ystod y  
Marciau 


(10) 


 arddangos gwybodaeth drylwyr ac eang am y cerddi 
 crynhoi ffeithiau perthnasol yn effeithiol, eu cymhwyso a’u 


cyflwyno’n gydlynol 
 cymharu a chroesgyfeirio effeithiol rhwng gweithiau’r 


beirdd a astudiwyd 
 arddangos dealltwriaeth dda o’r cysyniadau 
 dadansoddi a dehongli’n dda ystod o gerddi 
 datblygu ac ehangu ar syniadau’n drefnus a chydlynol 
 cyflwyno tystiolaeth drwy gyfeirio at gerddi penodol a 


defnyddio dyfyniadau’n effeithiol 
 dadansoddi arddull yn effeithiol a chyfeirio at y technegau 


a ddefnyddir gan y beirdd 
 defnyddio termau gwerthfawrogi barddoniaeth yn effeithiol 


24 - 30  mynegi syniadau a dadleuon cymhleth yn glir a chroyw, 
mewn gwahanol sefyllfaoedd ac at wahanol ddibenion 


 rhoi sylw manwl i gywair, ffurf a chynulleidfa drwy 
amrywio’r arddull yn sensitif 


 saernïo’r gwaith yn fwriadus er mwyn cyfleu cymhlethdod 
y pwnc 


 arddangos cyfoeth o adnoddau iaith 
 arddangos gafael sicr ar ramadeg a chystrawen 


8 - 10 


 arddangos gwybodaeth fanwl am y cerddi 
 crynhoi ffeithiau perthnasol a’u cyflwyno’n gydlynol 
 cymharu a chroesgyfeirio synhwyrol rhwng gweithiau’r 


beirdd a astudiwyd 
 arddangos dealltwriaeth eithaf da o’r cysyniadau 
 dadansoddi a dehongli’n synhwyrol ystod o gerddi 
 datblygu ac ehangu ar syniadau’n drefnus 
 cyfeirio at elfennau perthnasol yn y cerddi a defnyddio 


dyfyniadau addas a phwrpasol yn aml 
 dadansoddi arddull yn foddhaol a chyfeirio at y technegau 


a ddefnyddir gan y beirdd 
 defnyddio termau gwerthfawrogi barddoniaeth yn gyson 


20 - 23  mynegi syniadau a dadleuon lled gymhleth yn glir a 
chroyw mewn gwahanol sefyllfaoedd ac at wahanol 
ddibenion 


 rhoi sylw manwl i gywair, ffurf a chynulleidfa drwy 
amrywio’r arddull 


 cynllunio’r gwaith yn ofalus er mwyn cyfleu cymhlethdod 
y pwnc 


 arddangos adnoddau iaith da 
 arddangos gafael gadarn ar ramadeg a chystrawen 


7 

AA2 – Ymateb i Destun 


AA2 – 
Ystod y 
Marciau  


(30) 


AA3 – Ysgrifennu 


AA3 –  
Ystod y  
Marciau 


(10) 


 arddangos gwybodaeth am y cerddi gyda manylder ar adegau 
 crynhoi rhai ffeithiau perthnasol a’u cyflwyno’n gywir  
 cymharu a chroesgyfeirio rhwng gweithiau’r beirdd a astudiwyd 
 arddangos dealltwriaeth foddhaol o’r cysyniadau 
 dadansoddi a dehongli’r testun yn foddhaol 
 datblygu ac ehangu ar y prif syniadau’n drefnus 
 cyfeirio weithiau at elfennau perthnasol yn y cerddi a defnyddio 


dyfyniadau addas 
 trafod agweddau ar arddull y beirdd a chyfeirio at dechnegau a ddefnyddir 
 defnyddio termau gwerthfawrogi barddoniaeth yn eithaf cyson 


15 - 19  mynegi syniadau a dadleuon yn glir mewn 
gwahanol sefyllfaoedd ac at wahanol ddibenion 


 rhoi sylw boddhaol i gywair, ffurf a chynulleidfa 
drwy amrywio’r arddull 


 cynllunio’r gwaith yn lled ofalus er mwyn cyfleu 
gwahanol agweddau ar y pwnc 


 arddangos amrywiaeth o adnoddau iaith 
 gafael foddhaol ar ramadeg a chystrawen 


5 - 6 


 arddangos gwybodaeth am gynnwys y cerddi  
 crynhoi rhai ffeithiau perthnasol 
 cymharu a chroesgyfeirio ychydig rhwng gweithiau’r beirdd 
 arddangos dealltwriaeth o’r cysyniadau 
 ymresymu a chyfeirio at rai elfennau penodol yn y cerddi 
 defnyddio ambell gyfeiriad penodol at gerddi a defnyddio dyfyniadau 


addas yn achlysurol 
 trafod rhai agweddau ar arddull y beirdd a chyfeirio at dechnegau a 


ddefnyddir 
 defnyddio rhai termau gwerthfawrogi barddoniaeth 


11 - 14  defnyddio iaith yn briodol i fynegi syniadau a 
dadleuon uniongyrchol 


 dangos ymwybyddiaeth o drefn, dilyniant a 
chywair wrth gyflwyno gwaith 


 defnyddio ystod o eirfa a phatrymau addas 
 arddangos gafael resymol ar ramadeg a 


chystrawen 


4 


 arddangos gwybodaeth fras am y cerddi 
 cyflwyno rhai ffeithiau perthnasol 
 ceisio cymharu gwaith beirdd â’i gilydd 
 arddangos dealltwriaeth o ambell gysyniad 
 dangos y tueddiad i ailadrodd cynnwys 
 arddangos ambell enghraifft o ddatblygu syniadau personol, arwynebol 
 defnyddio ambell i gyfeiriad penodol at gerddi a dyfynnu’n achlysurol iawn 
 ceisio trafod ambell agwedd ar arddull 
 defnyddio ambell derm gwerthfawrogi barddoniaeth 


6 - 10  mynegi syniadau uniongyrchol a syml yn lled glir 
 dangos peth ymwybyddiaeth o drefn, dilyniant a 


chywair wrth gyflwyno gwaith 
 defnyddio ystod o eirfa a phatrymau addas 
 arddangos gafael resymol ar ramadeg a 


chystrawen 
 


2 -3 


 Mae’r ymgeiswyr hyn yn llwyddo i ddangos rhai nodweddion cadarnhaol 
yn unig 


0 - 5  Mae’r ymgeiswyr hyn yn llwyddo i ddangos rhai 
nodweddion cadarnhaol yn unig 


0 - 1 

Mae’r agoriad ei hun yn nodi’r cerddi a drafodir ond buan aiff yr ymgeisydd i drafod hanfod y cerddi yn y tri pharagraff dilynol gan gyfeirio’n uniongyrchol at ofynion y cwestiwn ac egluro beth yn union yw arwyddocâd y bobl yr ymhelaethir arnynt yng nghorff y traethawd

Rhinwedd y traethawd yw’r cymharu ystyrlon ac o’r dudalen gyntaf mae’r ymgeisydd wedi llwyddo i gydio a chymharu agwedd feirniadol y beirdd e.e. o safbwynt Cân y Milwr dywed ‘am i’r awdurdodau pwysig barhau i dwyllo a dibrisio dynion y genhadlaeth ifanc.’

Cyfeiriad cyson at arddull e.e. dadansoddir arddull y gerdd ‘Y Gŵr sydd ar y gorwel’ yn effeithiol gan berthnasu effaith y nodweddion a’r ffordd y mae’r bardd yn eu defnyddio i bwysleisio ei syniadaeth. Llwydda’r ymgeisydd i grynhoi gwybodaeth fanwl am arwyddocâd testun y gerdd gan gyfleu ein diffyg asgwrn cefn fel cenedl a’n difaterwch.

Datblygir ymhellach agwedd feirniadol y beirdd wrth ymdrin â Gwenllian a llwydda’r ymgeisydd i gyfleu bod marwolaeth Gwenllian a marwolaeth yr iaith yn cael cymaint o effaith ar y tir.















Sticky Note

Ceir ymwybyddiaeth dda o’r elfen gymharol wrth ymdrin â’r thema o orfodaeth gyda’r ymgeisydd yn nodi’n ddeallus mai ‘o’i wirfodd yr aberthodd Saunders Lewis ei fywyd’ yn wahanol i Gwenllian a’r milwr ifanc.

Dyfyniadau: ceir dyfyniadau helaeth yn gweu’n effeithiol i’r ymdriniaeth e.e. wrth ymdrin â choegni’r bardd yn Cân y Milwr.

Defnyddir termau gramadeg yn gywir wrth drafod effethiolrwydd arddull e.e. berf bersonol, berf amhersonol, ansoddeiriau, negydd.

Sylwadau cyffredinol: llwyddo i gymhwyso ffeithiau perthnasol am y cerddi i ateb gofynion y cwestiwn. Er y gellid bod wedi cyfleu’r gobaith y daw’r iaith eto ‘i mewn dros dywod Menai’ ceir dealltwriaeth fanwl o’r cysyniadau gan grynhoi hanfod y cerddi. Dadansoddir arddull yn briodol a manwl a cheir cynllunio bwriadus. Er gwaetha’r mân lithriadau mae gafael yr ymgeisydd ar iaith sy’n sicrhau llif i’r mynegiant a’r dehongli yn rhinwedd. Ceir yma eirfa benodol, rywiog sy’n cyfoethogi’r dweud.

Paragraff agoriadol clir lle mae’r ymgeisydd yn rhoi ystyriaeth i ofynion y cwestiwn sef ‘arwyddocâd y bobl’. Llwyddir i gyfeirio’n ystyrlon at fesurau’r cerddi.

Caiff termau gramadeg eu defnyddio’n gywir a’u gweu’n naturiol i’r ymdriniaeth e.e. berfau, berf amhersonol, arddodiad, rhifolyn.

Cloi gan ddod i gasgliad: dychwelir at ofynion y cwestiwn yn gynnil a deallus.

Sylwadau cyffredinol: dyma draethawd cyflawn yn cynnwys nifer o sylwadau treiddgar gyda chyfeiriadau cyson at arddull. Ceir cymharu ystyrlon ynghyd â dealltwriaeth o themâu. Er nad yw’r ymdriniaeth o Cân y Milwr cyn llawned ceir yma sylwadau hynod ddeallus. Atebir gofynion y cwestiwn yn glir gan grynhoi hanfod y cerddi. Mae llif mynegiant y traethawd yn ei wneud yn draethawd rhwydd iawn i’w ddarllen.

Ceir paragraff agoriadol byr ond eto digon ystyrlon wrth gyfeirio bod y ‘defnydd o bobl o fewn barddoniaeth yn gallu bod yn bwerus iawn.’

Mae’r ymgeisydd yn arddangos gwybodaeth fanwl am y gerdd Y Gŵr sydd ar y Gorwel a cheir dealltwriaeth o fwriad y bardd. Gellid ymestyn yr ymdriniaeth o arddull y bardd.







Sticky Note

Dyfynnir i bwrpas wrth ddarlunio cymeriad Saunders Lewis.

Gwelir dealltwriaeth yr ymgeisydd o goegni’r bardd wrth drafod Cân y Milwr.







Sticky Note

Er bod yr ymgeisydd yn trafod mwy o nodweddion arddull wrth ddadansoddi Cân y Milwr, yn aml anghofir enwi’r nodwedd.

Ar un llaw mae ymdriniaeth o’r gerdd Gwenllian yn rhagori a llwyddir i weu’r nodweddion arddull i’r drafodaeth yn gwbl naturiol. Ceir defnydd cywir o dermau gwerthfawrogi y tro hwn wrth drafod effeithiolrwydd arddull e.e. cyffelybiaeth, personoli, trosiad, negyddion. Fodd bynnag, er llwyddo i gyfeirio at y gobaith ar ddiwedd y gerdd gresyn nad yw’r ymgeisydd wedi llwyddo i ganolbwyntio fwyfwy at arwyddocâd arbennig Gwenllian fel delwedd o gyflwr yr iaith.

Sylwadau cyffredinol: o ran AA2 mae hwn yn draethawd sydd ar y ffin rhwng yr ail a’r drydedd haen o farciau. Does dim dwywaith nad oes gan yr ymgeisydd y gallu i grynhoi ffeithiau perthnasol a’u cyflwyno’n gydlynol ac arddangosir dealltwriaeth eitha da o’r cysyniadau. I godi’r safon byddai angen trafod y cwestiwn ei hun yn fwy ymestynnol. Dylid ystyried ymhellach y pwyntiau a nodir uchod yn arbennig o ran arddull a Gwenllian, ynghyd ag arddangos y gallu i gymharu’n ystyrlon wrth drafod gwahanol agweddau. Does dim dwywaith nad oes gan yr ymgeisydd adnoddau iaith da a mynegir syniadau lled gymhleth yn glir. O ran saerniaeth ceir dilyniant trefnus i’r traethawd. 

ⓗ WJEC CBAC Cyf.


(vii) Ailysgrifennwch y neges ganlynol gan ei gwneud yn un fwy amrywiol ei 
brawddegau. Gallwch uno brawddegau, os dymunwch. Cewch gychwyn un 
frawddeg yn unig gyda ‘Bydd’. [3]


Bydd myfyrwyr Cymraeg y chweched dosbarth yn ymweld â Phrifysgol Llywelyn 
ddydd Gwener. Bydd cyflwyniadau a gweithdai yn ystod yr ymweliad. Bydd cyfle i 
gael blas ar fywyd prifysgol.


[25]


ADRAN B


Barddoniaeth


2. Ysgrifennwch draethawd ar un o’r canlynol.


Wrth ateb, dylech gofio:


• trafod y tair cerdd wrth ymateb i ofynion y cwestiwn
• dadansoddi arddull
• cymharu gweithiau’r beirdd lle bo’n briodol
• defnyddio termau beirniadaeth lenyddol a dyfyniadau.


 (a) Cymharwch gerddi Gerallt Lloyd Owen, Myrddin ap Dafydd a Karen Owen gan 
ganolbwyntio ar eu defnydd o bobl. Wrth ystyried y cerddi a astudiwyd gennych, dylech 
eu cymharu o ran themâu ac arddull ac ystyried arwyddocâd y bobl y cyfeirir atynt.


[40]

Adran B  
 
2. Meini Prawf Cwestiwn penodol 
 
 Wrth ateb y naill gwestiwn a’r llall disgwylir bod yr ymgeiswyr yn: 
 


 cyfeirio’n benodol at gerddi a defnyddio dyfyniadau perthnasol; 


 saernïo traethawd ac yn dewis a dethol y perthnasol; ac 


 ymdrin â chrefft/arddull y beirdd, ei saernïo o fewn y drafodaeth gan gyfeirio at y 
gynghanedd lle bo angen. 


 
 Dyfarnu marciau: 
 


 rhaid ystyried ansawdd y drafodaeth wrth ddyfarnu marciau 


 os na roddir sylw i arddull o gwbl dylid gostwng un band marciau  


 pe bai ymgeisydd yn trafod un gerdd yn unig – marcio AA2 allan o 10 


 pe bai ymgeisydd yn trafod dwy gerdd yn unig – marcio AA2 allan o 20 


 rhaid i farc iaith AA3 fod o fewn band marciau i farc y cynnwys 


 dylid ystyried 3 phwynt cyntaf meini prawf AA3 yn ogystal â’r ddau sy’n ymwneud 
â chywirdeb iaith. 


 
 


(a) Cymharwch gerddi Gerallt Lloyd Owen, Myrddin ap Dafydd a Karen Owen 
gan ganolbwyntio ar eu defnydd o bobl. Wrth ystyried y cerddi a astudiwyd 
gennych, dylech eu cymharu o ran themâu ac arddull ac ystyried 
arwyddocâd y bobl y cyfeirir atynt. 


 
  Gallant gyfeirio at ‘Gwenllian’, ‘Cân y Milwr’ a ‘Y Gŵr sydd ar y Gorwel’. Bydd 


yr elfen gymharol yn rhan hanfodol o ofynion y cwestiwn wrth ystyried 
arwyddocâd y bobl y cyfeirir atynt. 


 
Arwyddocâd y bobl: ceir portreadau o bobl amrywiol Gwenllian, Saunders 
Lewis a’r milwr ynghyd â lleoliadau penodol, e.e. abaty Llanfaes ar lan afon 
Menai ac Affganistan. Daw’r cymeriadau hyn yn fyw inni drwy gyfrwng geiriau 
ac amlygir themâu amrywiol megis cenedlgarwch, Cymreictod, rhyfel a phigo 
cydwybod. 


 
Defnyddio unigolyn o’r gorffennol er mwyn grymuso neges: codi’n 
hymwybyddiaeth ni o’n hanes cythryblus a thrist a wna Myrddin ap Dafydd yn 
‘Gwenllian’, cofnodi un digwyddiad mewn hanes ac arwyddocâd y digwyddiad 
hwnnw yn ein hoes ni heddiw. Er ein hanwybodaeth ni fel cenedl am 
alltudiaeth Gwenllian mae arwyddocâd arbennig iddi gan ei bod yn 
ddelwedd i gyflwr yr iaith. Yn union fel Gwenllian, mae’r Gymraeg wedi cael 
ei hesgymuno ac mae’r iaith hithau’n alltud i sawl rhan o Gymru erbyn hyn. 
Mae tristwch yn llais y bardd wrth gyfleu ‘distawrwydd didosturi’. 


 
Yn yr un modd defnyddiodd Gerallt Lloyd Owen destun ei gerdd i gyfleu ein 
diffyg asgwrn cefn fel cenedl a’n difaterwch ni fel cenedl. Cawn ddarlun 
cofiadwy o Saunders Lewis er na chaiff gwrthrych y gerdd ei enwi o gwbl. 
Edmyga’r bardd Saunders Lewis ac er ei fod yn ymddangosiadol wan yr oedd 
ei galon a’i sêl dros Gymru a’r Gymraeg gyn gadarned ag unrhyw un, roedd 
‘yn anfeidrol ei ffydd’ er mai ‘Ffŵl’ ydoedd yng ngolwg rhai Cymry. 

(b) Mae Gwyn Thomas, Ifor ap Glyn a Menna Elfyn yn cyfeirio at leoedd penodol yn eu 
cerddi. Wrth gymharu’r cerddi o ran themâu ac arddull ystyriwch arwyddocâd y 
lleoedd arbennig hyn i’r beirdd.  


 
Byddant yn cyfeirio at ‘Yma y mae fy lle’, ‘Sul y Mamau yn Greenham, 1984’ a 
‘Beaufort, Blaenau Gwent, mewn gwyrdd’. Y nod yw dewis a dethol yr elfennau 
perthnasol yn unig i ateb gofynion y cwestiwn. Bydd yr elfen gymharol yn rhan 
hanfodol wrth gyfleu themâu'r beirdd ac arwyddocâd y lleoliadau. Mae’r gan y tri 
eu llais eu hunain. 


 
Darlun o’r lle: Er mai darlun o le sef Blaenau Ffestiniog sy’n ddigon llwm ei 
dirwedd sydd gan Gwyn Thomas yn y gerdd ‘Yma y mae fy lle’, pwysleisir y modd y 
mae’r bardd yn uniaethu’n llwyr gydag elfennau sydd o’i gwmpas. Sonnir am yr 
amrywiaeth o ran tirwedd, y mawnogydd a’r corsydd ar y naill law a’r creigiau ar y 
llaw arall; y cyfan yn rhychwantu’r canrifoedd.  


 
Fel Gwyn Thomas tirlun diffaith a geir yn ‘Beaufort, Blaenau Gwent, mewn gwyrdd’. 
Mae adeilad y capel wedi colli ei bwrpas, y ‘Gymraeg yn llwyd’ a’r beddau yn boddi 
mewn ‘môr o ddail tafol’. Y Gymraeg yw’r geiriau ar y cerrig beddau ond nid oes fawr 
ddim bywyd ynddi. Mae delwedd y brain fel petai’n darogan gwae a ffenestri’r capel 
fel llygaid yn ‘rhythu’. Dyma ddarlun negyddol. 


 
Comin Greenham yn yr 1980au yw lleoliad Menna Elfyn, safle milwrol lle byddai 
protestwyr yn gosod pebyll ac yn gwrthdystio’n heddychlon a di-drais yn erbyn arfau 
niwclear dinistriol. Cyfeirir at yr eira a’r ffin o bwys sef y ffens sy’n amgylchynu ac yn 
gwarchod storfeydd yr arfau niwclear. Dyma awgrym o’r perygl, symbol o awdurdod, 
yno er mwyn cau pobl allan. Darlunnir bywyd dyddiol y menywod sy’n protestio ac yn 
‘cadw tŷ di-do’. Cyfeirir at ymladd ganol nos a dinistrio eiddo a’r dyfalbarhad sy’n 
rhaid wrtho. 


 
Arwyddocâd y lleoliad: mae Gwyn Thomas yn ‘Yma y mae fy lle’ yn myfyrio ar 
gyfoeth ei brofiadau ym mro ei febyd. Mae’n agor y drws ar y darlun ac ar y neges, 
sef bod y bardd yn perthyn i’r lle hwn a dyna’r brif thema. Nid rhywbeth arwynebol 
mo’r teimlad hwn o berthyn, ond rhywbeth sy’n treiddio i fêr ei esgyrn a’r uniaethu 
hwn yn ddiddarfod. Mae’r bardd a’r lleoliad yn perthyn i’w gilydd yn annatod. 


 
I dde-ddwyrain Cymru ac i bentref ‘Beaufort’ ym Mlaenau Gwent y mae Ifor ap Glyn 
yn ein tywys ac er mai darlun o ddadfeiliad cymdeithas Gymraeg gapelyddol yn y 
presennol a geir ar y naill law, ar y llaw arall ceir cynnwrf lleisiau’r plant bach a’u 
‘Cymraeg Ysgol Feithrin fel mellt yn y llwydwyllt.’ 


 
Pwysleisia Gwyn Thomas y dylanwadau a fu arno, dylanwadau na ellir eu dileu sef 
dylanwadau bro ei febyd. Yn yr un modd na ellir dileu delw oddi ar ‘gywion 
gwyddau’, ni ellir dileu dylanwadau bro ei febyd oddi ar y bardd.  Dengys yma fod y 
dylanwadau sydd ar berson yn ei ieuenctid yn parhau drwy gydol bywyd. Nid yw’n 
cyfeirio at ddim byd rhyfeddol, dim ond tynnu ein sylw at y pethau elfennol Cymreig a 
ddylanwadodd arno. Y dylanwadau hyn a greodd y bardd a dylanwadu ar ‘lefelau 
dyfnaf fy mod’. Nid disgrifio bro ei febyd yn y gorffennol a wna Gwyn Thomas ond 
disgrifio’r lle heddiw yn y presennol er mwyn pwysleisio mor drwm y mae 
dylanwadau’r ardal arno.  

Ystyried y weithred o brotestio yng Nghomin Greenham yn weithred o garu eich 
cymydog a wna Menna Elfyn, ynghyd â gwarchod gwerthoedd sylfaenol teulu.  
Mae’r lleoliad fel petai’n pwysleisio’r elfen ddinistriol a’r thema o ryfel sef yr arfau 
niwclear, yr ymladd a dinistrio eiddo. Cyflëir hefyd bod y merched drwy brotestio yn 
peryglu eu bywydau a’u rhyddid. 


 
Agwedd: Gellir sôn bod Gwyn Thomas yn defnyddio bro ei febyd i ymchwilio i ystyr 
bywyd. Mae’r profiad yn un cadarnhaol. Agwedd obeithiol a geir yn ‘Beaufort, 
Blaenau Gwent mewn gwyrdd’ gyda’r bardd yn gweld cysylltiad rhwng y gorffennol 
a’r presennol / dyfodol, yn gweld ardal yn ceisio ymaddasu ac adennill ei gafael yn yr 
iaith Gymraeg. Gwêl holl dyfiant y fynwent yn symbol am dwf yr iaith. Cynrychioli 
hanes a gwreiddiau cymdeithas a wna’r meirwon. Ond nid cyrff ein hynafiaid sy’n 
gwrteithio’r tir yn unig ond eu hiaith hefyd.  Daw tyfiant yr haf i gynrychioli’r trigolion 
sy’n ceisio adennill yr iaith Gymraeg yn yr ardal a dyna’r gobaith a wêl y 
bardd.‘Mae’r meirw a’r heniaith yn bwydo’r tir ac mae’r iaith yn wyrdd, fel y fynwent 
ir…’.  


 
Ceir agwedd o obaith ac anobaith yn y gerdd Sul y Mamau yn Greenham, 1984 
oherwydd er bod y bardd yn ofni na fydd y brotest yn dod i ben daw mwy o bobl i 
ymuno yn y brotest sy’n rhoi gobaith. O safbwynt y bardd dylai’r brotest fod yn 
perthyn i bawb ac rydym i gyd yn gyfrifol am y sefyllfa. Eto mae’r cyfeiriad at ‘y comin 
ar erchwyn y didangnef yn Greenham’ yn rhoi naws negyddol yn y clo fel petai’r 
bardd yn cyfeirio at ddinistr y ddynoliaeth. 


 
Dylent gyfeirio at ddefnydd y beirdd o fesurau ac arddull wrth drafod arwyddocâd y 
lleoliadau e.e. y wers rydd i Gwyn Thomas yn caniatáu iddo ddefnyddio’r odl yn bwrpasol 
yn y clo.  


 
Byddant yn cyfeirio at: 
 
‘Yma y mae fy lle’ gan Gwyn Thomas 
 


 Mae'n perthyn i ardal bro ei febyd sef Blaenau Ffestiniog. 


 Pwysleisir y dylanwadau a fu arno, dylanwadau na ellir eu dileu. 


 Nid disgrifio a phwysleisio harddwch y lle a wna’r bardd ond yn hytrach yr 
amrywiaeth o ran tirwedd, y mawnogydd a’r corsydd ar y naill law a’r creigiau ar y 
llaw arall a dyma gyfoeth ei brofiadau. 


 Cyfeiria at fyd natur a’r diwydiant llechi, y ‘gigfran a’r gylfinir’ a’r defaid sef y pethau 
elfennol Cymreig hynny a ddylanwadodd arno. 


 Y dylanwadau hyn a greodd y bardd a dylanwadu ar ‘lefelau dyfnaf fy mod’. 


 Disgrifio bro ei febyd yn y presennol a wna’r bardd. 


 Cerdd yn y wers rydd sy’n defnyddio odl yn achlysurol e.e. defnyddia’r odl wrth gloi’r 
gerdd er mwyn cysylltu’r geiriau pwysig ‘yn ddiddarfod’ a ‘fy mod’, defnyddio 
ailadrodd ‘yma y mae fy lle’, gwrthgyferbyniadau: ‘mawnogydd a’r mannau llaith’ ac 
‘esgeiriau hir y creigiau,’ ansoddeiriau ‘llaith’, llwydion’ a gwydyn’ cyffelybiaeth ‘fel 
llygadau’r cynfyd’, uchafbwynt yn y llinell olaf. 

‘Beaufort, Blaenau Gwent, mewn gwyrdd’ gan Ifor ap Glyn 
 


 Gwêl y bardd newid mewn cymdeithas, mae capel Carmel wedi cau a’r fynwent yn 
wyllt gan dyfiant yr haf. 


 Cyferbynnir bywyd a marwolaeth drwyddi draw. 


 Cymherir dirywiad y Gymraeg â’r dirywiad yng nghyflwr y cerrig beddau. Er gwaethaf 
ei phresenoldeb ar y cerrig beddau nid oes llawer o fywyd iddi. 


 Mae’r darlun negyddol yn parhau wrth ddisgrifio ffenestri’r capel a’r brain, nid oes 
llawenydd na gobaith yma. 


 Ceir newid llwyr yn y pedwerydd pennill a chyfeiria’r bardd ato ef ei hun yn y person 
cyntaf unigol ‘daw’r storom i’m hysgwyd o’m sentimentaleiddio’. 


 Datblyga’r ddelwedd estynedig o’r ‘storom’ yn storom liwgar o blant, o bramiau a 
welingtons. 


 Mae bywyd yn y festri a phlant yr ysgol feithrin yn cadw twrw yn y Gymraeg. 


 Yn y clo gwêl y bardd obaith i’r dyfodol a daw holl dyfiant y fynwent yn symbol am 
dwf yr iaith. 


 Mae’r meirw a’r heniaith yn gwrteithio’r tir. 


 Mesur penrhydd a geir yma a’r penillion yn amrywio o ran llinellau. 


 Ceir gwrthgyferbyniad rhwng bywyd a marwolaeth, effeithiolrwydd y lliw gwyrdd, 
personoli’r Gymraeg, delwedd estynedig o’r storom, cyfleu sŵn cras â geiriau, 
personoli ffenestri’r capel, cyferbyniad rhwng y capel a’r festri, cwpled clo sy’n odli. 


 
Sul y Mamau yn Greenham, 1984 gan Menna Elfyn 


 


 Ystyria’r bardd y brotest yng Nghomin Greenham fel cerdd. 


 Ceir cyfosod rhwng y dynion a merched; y dynion yn eu lifrau gwaith yn ‘bwrw’ a’r 
merched yn ‘creu anheddau’. 


 Cyfeirir at y ffin sef y ‘Ffens’ sy’n amgylchynu ac yn gwarchod storfeydd yr arfau 
niwclear; dyma symbol o awdurdod sy’n cyferbynnu gyda diffyg grym y merched wrth 
iddynt ‘chwarae tŷ bach mewn cylch’. 


 Portreadir y merched a’u cymdeithas gyfartal. 


 Darlunnir bywyd beunyddiol y merched yn protestio o dan amgylchiadau anodd 


 er gwaetha’r holl amgylchiadau anodd mae blodau’r gwanwyn yn ‘codi’ a’r ‘cennin 
Pedr o Gymru’n blodeuo’. 


 Cyfeirir at ymladd ganol nos a dinistrio eiddo. 


 Mae'n cyfleu gobaith wrth sôn am fwy o brotestwyr yn cyrraedd. 


 Mae’r ‘gerdd hir’ nawr yn drosiad am y brotest. 


 Mesur penrhydd yn amrywio hyd llinellau a hyd penillion. 


 Ceir cyfosod rhwng dynion a merched, cyferbyniad rhwng yr eira a thân, defnyddio 
ymadrodd ‘brwydro yn erbyn y symbylau’; arwyddocâd y geiriau ‘chwarae tŷ bach’, 
effeithiolrwydd berfenwau ‘sgwrsio a chanu creu a chrio’,  haenau ystyr yr ymadrodd 
‘cadw tŷ di-do’ ac ‘o dan draed’, defnyddio cyflythrennu i gyfuno syniadau o ddinistrio 
eiddo ac ymladd, defnyddio berf bwerus ‘blodeuo’. 
 
Mae modd i ymgeiswyr ennill marciau trwy gyfeirio at nodweddion perthnasol na 
nodwyd yn y cynllun marcio hwn. Dylid gwobrwyo pob ateb teilwng. 

Cynllun Marcio Cwestiwn 2 – Barddoniaeth 30 marc am yr ymateb ysgrifenedig a 10 am safon yr iaith a'r arddull 
 


AA2 – Ymateb i Destun 


AA2 – 
Ystod y 
Marciau  


(30) 


AA3 – Ysgrifennu 


AA3 –  
Ystod y  
Marciau 


(10) 


 arddangos gwybodaeth drylwyr ac eang am y cerddi 
 crynhoi ffeithiau perthnasol yn effeithiol, eu cymhwyso a’u 


cyflwyno’n gydlynol 
 cymharu a chroesgyfeirio effeithiol rhwng gweithiau’r 


beirdd a astudiwyd 
 arddangos dealltwriaeth dda o’r cysyniadau 
 dadansoddi a dehongli’n dda ystod o gerddi 
 datblygu ac ehangu ar syniadau’n drefnus a chydlynol 
 cyflwyno tystiolaeth drwy gyfeirio at gerddi penodol a 


defnyddio dyfyniadau’n effeithiol 
 dadansoddi arddull yn effeithiol a chyfeirio at y technegau 


a ddefnyddir gan y beirdd 
 defnyddio termau gwerthfawrogi barddoniaeth yn effeithiol 


24 - 30  mynegi syniadau a dadleuon cymhleth yn glir a chroyw, 
mewn gwahanol sefyllfaoedd ac at wahanol ddibenion 


 rhoi sylw manwl i gywair, ffurf a chynulleidfa drwy 
amrywio’r arddull yn sensitif 


 saernïo’r gwaith yn fwriadus er mwyn cyfleu cymhlethdod 
y pwnc 


 arddangos cyfoeth o adnoddau iaith 
 arddangos gafael sicr ar ramadeg a chystrawen 


8 - 10 


 arddangos gwybodaeth fanwl am y cerddi 
 crynhoi ffeithiau perthnasol a’u cyflwyno’n gydlynol 
 cymharu a chroesgyfeirio synhwyrol rhwng gweithiau’r 


beirdd a astudiwyd 
 arddangos dealltwriaeth eithaf da o’r cysyniadau 
 dadansoddi a dehongli’n synhwyrol ystod o gerddi 
 datblygu ac ehangu ar syniadau’n drefnus 
 cyfeirio at elfennau perthnasol yn y cerddi a defnyddio 


dyfyniadau addas a phwrpasol yn aml 
 dadansoddi arddull yn foddhaol a chyfeirio at y technegau 


a ddefnyddir gan y beirdd 
 defnyddio termau gwerthfawrogi barddoniaeth yn gyson 


20 - 23  mynegi syniadau a dadleuon lled gymhleth yn glir a 
chroyw mewn gwahanol sefyllfaoedd ac at wahanol 
ddibenion 


 rhoi sylw manwl i gywair, ffurf a chynulleidfa drwy 
amrywio’r arddull 


 cynllunio’r gwaith yn ofalus er mwyn cyfleu cymhlethdod 
y pwnc 


 arddangos adnoddau iaith da 
 arddangos gafael gadarn ar ramadeg a chystrawen 


7 

AA2 – Ymateb i Destun 


AA2 – 
Ystod y 
Marciau  


(30) 


AA3 – Ysgrifennu 


AA3 –  
Ystod y  
Marciau 


(10) 


 arddangos gwybodaeth am y cerddi gyda manylder ar adegau 
 crynhoi rhai ffeithiau perthnasol a’u cyflwyno’n gywir  
 cymharu a chroesgyfeirio rhwng gweithiau’r beirdd a astudiwyd 
 arddangos dealltwriaeth foddhaol o’r cysyniadau 
 dadansoddi a dehongli’r testun yn foddhaol 
 datblygu ac ehangu ar y prif syniadau’n drefnus 
 cyfeirio weithiau at elfennau perthnasol yn y cerddi a defnyddio 


dyfyniadau addas 
 trafod agweddau ar arddull y beirdd a chyfeirio at dechnegau a ddefnyddir 
 defnyddio termau gwerthfawrogi barddoniaeth yn eithaf cyson 


15 - 19  mynegi syniadau a dadleuon yn glir mewn 
gwahanol sefyllfaoedd ac at wahanol ddibenion 


 rhoi sylw boddhaol i gywair, ffurf a chynulleidfa 
drwy amrywio’r arddull 


 cynllunio’r gwaith yn lled ofalus er mwyn cyfleu 
gwahanol agweddau ar y pwnc 


 arddangos amrywiaeth o adnoddau iaith 
 gafael foddhaol ar ramadeg a chystrawen 


5 - 6 


 arddangos gwybodaeth am gynnwys y cerddi  
 crynhoi rhai ffeithiau perthnasol 
 cymharu a chroesgyfeirio ychydig rhwng gweithiau’r beirdd 
 arddangos dealltwriaeth o’r cysyniadau 
 ymresymu a chyfeirio at rai elfennau penodol yn y cerddi 
 defnyddio ambell gyfeiriad penodol at gerddi a defnyddio dyfyniadau 


addas yn achlysurol 
 trafod rhai agweddau ar arddull y beirdd a chyfeirio at dechnegau a 


ddefnyddir 
 defnyddio rhai termau gwerthfawrogi barddoniaeth 


11 - 14  defnyddio iaith yn briodol i fynegi syniadau a 
dadleuon uniongyrchol 


 dangos ymwybyddiaeth o drefn, dilyniant a 
chywair wrth gyflwyno gwaith 


 defnyddio ystod o eirfa a phatrymau addas 
 arddangos gafael resymol ar ramadeg a 


chystrawen 


4 


 arddangos gwybodaeth fras am y cerddi 
 cyflwyno rhai ffeithiau perthnasol 
 ceisio cymharu gwaith beirdd â’i gilydd 
 arddangos dealltwriaeth o ambell gysyniad 
 dangos y tueddiad i ailadrodd cynnwys 
 arddangos ambell enghraifft o ddatblygu syniadau personol, arwynebol 
 defnyddio ambell i gyfeiriad penodol at gerddi a dyfynnu’n achlysurol iawn 
 ceisio trafod ambell agwedd ar arddull 
 defnyddio ambell derm gwerthfawrogi barddoniaeth 


6 - 10  mynegi syniadau uniongyrchol a syml yn lled glir 
 dangos peth ymwybyddiaeth o drefn, dilyniant a 


chywair wrth gyflwyno gwaith 
 defnyddio ystod o eirfa a phatrymau addas 
 arddangos gafael resymol ar ramadeg a 


chystrawen 
 


2 -3 


 Mae’r ymgeiswyr hyn yn llwyddo i ddangos rhai nodweddion cadarnhaol 
yn unig 


0 - 5  Mae’r ymgeiswyr hyn yn llwyddo i ddangos rhai 
nodweddion cadarnhaol yn unig 


0 - 1 

Sticky Note

Creu agoriad pendant sy’n agor cil y drws gan grynhoi prif hanfod y traethawd bydd yr ymgeisydd yn ymhelaethu arno yng ngweddill y gwaith. Cyfeirir at eirfa allweddol y cwestiwn – ‘lleoedd arbennig'. Aiff yr ymgeisydd yn ei flaen yn y paragraff dilynol i osod y cerddi yn eu cyd-destun gan fanylu ar yr union leoliadau, y themâu a’r cymariaethau posibl rhwng y beirdd. Mae’r paragraffau cynnil hyn yn gosod sylfaen cadarn iawn i’r traethawd ac yn arddangos dealltwriaeth ddeallus ac aeddfed iawn yr ymgeisydd o gysyniadau’r cerddi.



Sticky Note

Gwelir dawn yr ymgeisydd i gymharu arwyddocâd y lleoedd y cyfeirir atynt drwy gydol y traethawd. Ceir deallusrwydd i’w weld yn y dehongli e.e. nad yr ardal ei hun sy’n arwyddocaol yn Sul y Mamau yn Greenham, 1984 ond thema rhyfel a chwaeroliaeth oherwydd y taflegrau a’r brotest. Gwelodd hefyd arwyddocâd yr iaith yn Beaufort, Blaenau Gwent, mewn gwyrdd yn hytrach na brogarwch Yma mae fy lle. 







Sticky Note

Er bod strwythur y traethawd yn seiliedig ar y cymharu llwyddir i grynhoi gwybodaeth gynnil am y cerddi e.e. wrth gyfeirio at y tirwedd yn Yma mae fy lle a’r fynwent yn Beaufort, Blaenau Gwent, mewn gwyrdd. Defnyddir dyfyniadau’n gywir ystyrlon gan eu gweu’n effeithiol i’r ymdriniaeth.







Sticky Note

Mae ymwybyddiaeth yr ymgeisydd o themâu y cerddi yn rhan o adeiladwaith y traethawd. Yn syth cyfeirir at y themâu chwaeroliaeth a pherthyn ac wrth drafod y thema brwydro yn ddiweddarach dywed yr ymgeisydd wrth gyfeirio at Beaufort, Blaenau Gwent, mewn gwyrdd mai’r ‘frwydr fawr sy’n fygythiad ydy’r frwydr i achub yr iaith Gymraeg.’







Sticky Note

Dadansoddir arddull y cerddi yn ddiffwdan a defnyddir termau gwerthfawrogi a gramadeg e.e. ‘ceir berfenwau fel ‘canu a chrio’ sy’n dangos y ddeuoliaeth ym mhrofiadau protestwyr fel Menna Elfyn’; ‘defnyddir rhagenwau personol cyntaf unigol a lluosog megis ‘fy lle’ ac ‘o’n blaen’ sy’n …’ yn gyson rwydd wrth drafod effeithiolrwydd.







Sticky Note

Cloi gan ddod i gasgliad: dychwelir at ofynion y cwestiwn a llwyddir i nodi’n gynnil arwyddocâd y lleoedd arbennig hyn i’r beirdd sef ‘pobl sy’n gwneud ardal i Menna Elfyn, yr iaith sy’n gosod sylfeini cymdeithas Ifor ap Glyn a’r tiroedd sy’n holl ddylanwadol i Gwyn Thomas’.







morgni

Typewritten Text

Sylwadau cyffredinol: dyma draethawd sy’n llifo’n rhwydd ac wedi ei saernïo’n fwriadus. Rhinwedd y traethawd yw’r ymdriniaeth gytbwys a chynnil o’r tair cerdd. I godi’r marc gellid manylu ar brydiau o ran cymhwyso ffeithiau perthnasol. Fodd bynnag ceir cymharu cyson a dyfnder a deallusrwydd yn y cymharu hwnnw. Caiff gofynion y cwestiwn ei ateb yn glir a gwobrwyir y traethawd am osgoi symud yn gatalogaidd o un gerdd i’r llall.

ⓗ WJEC CBAC Cyf.


(vii) Ailysgrifennwch y neges ganlynol gan ei gwneud yn un fwy amrywiol ei 
brawddegau. Gallwch uno brawddegau, os dymunwch. Cewch gychwyn un 
frawddeg yn unig gyda ‘Bydd’. [3]


Bydd myfyrwyr Cymraeg y chweched dosbarth yn ymweld â Phrifysgol Llywelyn 
ddydd Gwener. Bydd cyflwyniadau a gweithdai yn ystod yr ymweliad. Bydd cyfle i 
gael blas ar fywyd prifysgol.


[25]


ADRAN B


Barddoniaeth


2. Ysgrifennwch draethawd ar un o’r canlynol.


Wrth ateb, dylech gofio:


• trafod y tair cerdd wrth ymateb i ofynion y cwestiwn
• dadansoddi arddull
• cymharu gweithiau’r beirdd lle bo’n briodol
• defnyddio termau beirniadaeth lenyddol a dyfyniadau.


 (b) Mae Gwyn Thomas, Ifor ap Glyn a Menna Elfyn yn cyfeirio at leoedd penodol yn eu 
cerddi. Wrth gymharu’r cerddi o ran themâu ac arddull ystyriwch arwyddocâd y 
lleoedd arbennig hyn i’r beirdd. [40]


DIWEDD Y PAPUR

Sticky Note

Ymdrech deg i lunio agoriad sydd nid yn unig yn nodi’r cerddi ond yn cyfeirio at ambell gymhariaeth posibl rhwng y beirdd.







Sticky Note

Strwythur diogel i rai ymgeiswyr yw dechrau trafod un gerdd yn ei chyfanrwydd yn gyntaf ac yma ceir dealltwriaeth eitha da o hanfod y gerdd Y Gŵr sydd ar y Gorwel. Er nad yw’r ymgeisydd yn gallu crynhoi ffeithiau perthnasol mor gynnil â’r enghreifftiau eraill ceir yma ymdriniaeth synhwyrol a llwyddir nid yn unig i egluro arwyddocâd y ffigwr ond i gyfleu edmygedd y bardd ohono.



Sticky Note

Mae’r dyfynnu ystyrlon yn gryfder ac yn cyfoethogi’r ymdriniaeth er bod tueddiad ar brydiau i ailadrodd ac aralleirio’r cynnwys ar draul dehongli ac ymresymu. Eto ceir tystiolaeth o’r gallu i ddehongli yng nghorff y traethawd.







Sticky Note

Wrth ddehongli plethir ynghyd themâu perthnasol e.e. pigo cydwybod a chymreictod.







Sticky Note

Mae’r ymgeisydd yn deall bod angen cymharu’r beirdd, a cheir rhyw gyswllt byr synhwyrol cyn mynd ati i drafod y gerdd Gwenllian.   











Sticky Note

Er y llwyddwyd i adnabod y gobaith yng nghlo cerdd Gwenllian ni lwyddwyd i’n hargyhoeddi bod yr ymgeisydd wedi llwyr ddeall fod Gwenllian yn ddelwedd i gyflwr yr iaith. Er bod cyfeiriad at farwolaeth yr iaith Gymraeg yn ddiweddarach yn y traethawd gellid cryfhau a datblygu’r dehongliad hwn ymhellach. 







Sticky Note

Mae’r dehongli y tro hwn yn well a gwelir dealltwriaeth yr ymgeisydd o goegni’r bardd wrth drafod Cân y Milwr.



Sticky Note

Yma gwelir defnydd yr ymgeisydd o sawl nodwedd arddull wedi eu gweu’n foddhaol i’r ymdriniaeth. 











Sticky Note

Deir i gasgliad digon synhwyrol yn y clo.

Typewritten Text

Sylwadau cyffredinol: ceir nifer o gryfderau i’r traethawd hwn ac yn eu plith y gallu i ymdrin ag arddull a dyfynnu’n briodol. Y gamp i godi’r safon yw dehongli mewn mwyo fanylder er mwyn cyfleu’n llawn hanfod y cerddi. Yn sgil hynny fe fyddai’r ymgeisydd wedi gallu ateb gofynion y cwestiwn yn llawnach. Fodd bynnag dyma ymgeisydd sydd wedi ymdrechu i adolygu cynnwys y cerddi’n dda ac mae’r eirfa a’r patrymau brawddegau cadarn oll yn cyfrannu at lwyddiant y traethawd.

